
M.23T 
 AN ROINN OIDEACHAIS AGUS EOLAÍOCHTA  
 
 SCRÚDÚ ARDTEISTIMÉIREACHTA, 2000 
 
 
 

 TÍREOLAÍOCHT - GNÁTHLEIBHÉAL 
 
 
 DÉ LUAIN,  12 MEITHEAMH, IARNÓIN, 2.00 go dtí 5.20 
 
 
 
 
 TREORACHA DOS NA hIARRTHÓIRÍ 
 
 
 
Baineann Ceist 1 leis an léarscáil Suirbhéireachta Ordanáis agus tá sí éigeantach. 
 
 
Tá na ceisteanna eile ó 2 go 18 leagtha amach i gCEITHRE roinn mar atá Tíreolaíocht Fhisiceach, 
Tíreolaíocht Shóisialta, Tíreolaíocht Eacnamaíoch, Tíreolaíocht Réigiúnach agus Dhomhanda. 
 
 
Ní mór Cúig cheist a fhreagairt ach ní cheadaítear níos mó ná dhá cheist a fhreagairt as aon roinn ar bith.  
Ní mór d'iarrthóirí tabhairt faoi: 
 
 
ll Ceist 1; 
 
 
ll Ceist amháin as Thíreolaíocht Réigiúnach agus Dhomhanda [Ceisteanna 14 - 18]; 
 
 
ll Trí cheist eile as ceisteanna 2 – 18; 
 
 
 Maidir leis an rogha de ceisteanna 2 - 18, ní miste an treoir thuas a chomhlíonadh agus gan níos mó 

ná dhá cheist a fhreagairt as roinn ar bith. 
 
 

___________________________ 

 DÉAN DEIMHIN DE LE DO THOIL, SULA dTOSÓIDH TÚ AN PÁIPÉAR SEO, GO BHFUIL 
 LÉARSCÁIL SUIRBHÉIREACHTA ORDANÁIS AGUS AERFÓTAGRAF AGAT. 

 
  IS GÁ AN CHEIST SEO A FHREAGAIRT 
 
CEIST 1.  SUIRBHÉIREACHT ORDANÁIS  
 
(i) Déan sracléarscáil den cheantar léirithe sa Léarscáil ón tSuirbhéireacht Ordanáis, curtha ar fáil leis an 
 scrúdpháipéar. 
 

Cuir marc agus sainaithin:             
 

•  Líne an chósta           •  Galfchúrsa                •  Iarnród 
 

•  Iarsma ársa ainmnithe       •  Ceantar fhoraois bhuaircíneach       •  Abhainn ainmnithe 
  (30 marc) 

 [Nóta: Ná bíodh rianchóip den léarscáil mar sracléarscáil.] 
 
(ii) Is áiteacha tarraingteacha dos na turasóirí iad Droim Chliabh agus An Ros. 

 
Luaigh DHÁ mhír atá ina bhfianaise gur áiteacha tarraingteacha do thurasóirí na sráidbhailte úd.  Is gá tagairtí 
don dá shráidbhaile a bheith agat i do fhreagra.       (30 marc)
      

(iii)       Le fianaise léarscáile amháin, tabhair cúntas ar shlí AMHÁIN ina léirítear duit go bhfuil sil-leagan chósta i 
             gceist.            (20 marc) 
 

 
TÍREOLAÍOCHT FHISICEACH 

                                              
Ceisteanna 2 - 5 

 
CEIST 2.   AIBHNEACHA  
 
 
 
 

 
 
 
 
 
 
 
 
 
 
 
 
 
Deilt, Lúb, Lúb-loch, Má tuile, V-Ghleann 
 
(i) Tóg do rogha TRÍ Ghné Abhann agus le cabhair léaráide, mínigh conas mar a cruthaíodh gach ceann acu.

            (60 marc) 
(ii) “ Bíonn idir buntáistí don duine agus míbhuntáistí ag aibhneacha.” 

 
Mínigh buntáiste amháin AGUS míbhuntáiste amháin atá acu don duine.    (20 marc) 

CEIST 3.  AN FARRAIGE 
 
(i) Luaigh TRÍ thírghné cruthaithe de bharr chreimeadh an chósta nó de bharr shil-leagain.  

 
Mínigh le cabhair léaráide, conas mar a cruthaíodh an uile gné acu.    (60 marc) 

 
(ii) Tóg do rogha tírghné AMHÁIN as cuid (i), agus léirigh caidé mar a bheadh sé ina bhuntáiste eacnamaíoch ag 

daoine.            (20 marc) 
 
CEIST 4.  TÍRDHREACH CAIRST 
 
Aolchuisní, Pábháil Aolchloiche, Poill slogaide, colúin. 
 
(i) Abhair cé hiad na gnéithe ós-talaimh, agus cé hiad na gnéithe fo-thalaimh.  

(20 marc) 
 
(ii) Tóg do rogha TRÍ ghné as cuid (i) agus I NGACH CEANN díobh:- 
 

tabhair cur síos agus mínigh, le cabhair learáide, conas mar a cruthaíodh é.   (60 marc) 
 
 
CEIST 5.  AN DOMHAN FISICEACH 
 
Mínigh do rogha DHÁ ráiteas díobh seo, go mion: 
 
(i) Tá tionchar ag go leor toscanna ar an aimsir in Éirinn.      (40 marc)  
 
(ii) Tá tír-dhreachanna suntasacha in Éirinn de bharr oibriú an oighir-ré.    (40 marc) 
 
(iii) Tá baint ag réigiúin áirithe ar domhan le mór-chritheanna talún.     (40 marc) 
   
(iv) Beidh tionchar mór ar an timpeallacht sa todhcaí ag an Iarmairt Cheaptha Teasa.   (40 marc)  

 
 

 
  TÍREOLAÍOCHT SHÓISIALTA 

 
Ceisteanna 6 - 9 

 
CEIST 6.  AERFÓTAGRAF 
 
NÓTA: Is fiar-ghriangraf é seo, (tógadh é go huilleach) 
 Bíodh tagairtí agat do “réamhionad ar chlé”, “cúlionad ar dheis”, srl, agus airí á luadh agat. 
 
(i) Déan sracléarscáil (nach rianchóip í) den cheantar atá á léiriú san aerfótagraf de Shligeach, curtha ar fáil leis 
 an scrúdpháipéar. 
 Cuir marc orthu seo agus sainaithin iad: 

 
•  Dhá shráid cheangailteach •  Foirgneamh suntasach ón stair •  droichead 
 
•  Ceantar tithíochta  •  Carr-chlós seach-shráide           (30 marc) 

 
(ii) Is mac-léinn thíreolaíochta tusa; abair gur iarradh ort ionad feiliúnach a roghnú don Oifig Fháilte sa cheantar 

atá á léiriú sa ghriangraf.   
 
Roghnaigh ionad dá short don Oifig Fháilte agus bíodh TRÍ chúis le do rogha.   (30 marc) 

 
(iii) Luaigh DHÁ láthair san Aerfótagraf a bhféadfadh fadhbanna tráchta a bheith iontu, dar leat, ag tréimhsí mhór-
 bhrú-thráchta. 

 
Mínigh do rogha sa dá chás.                                                    (20 marc) 

CEIST 7.  CÚNAMH FORBARTHA 
 
 
(i) “Tá méadú le blianta beaga anuas ar chaitheachas Rialtas na hÉireann ar an Chúnamh.”   
 
 
 
 
   
 
 
  
 
 
 
 
 

 
 
 
Scrúdaigh sonraí na cairte lastuas, a léiríonn Caiteachas Chúnamh Forbartha na hÉireann, agus mínigh conas 
mar a d’fhás an Caiteachas Chúnaimh. 

(20 marc) 
 
(ii) Seo samplaí den tsort chúnaimh a tugadh don Domhan i mBéal Forbartha: 
 

• Cúnamh Dépháirteach 
• Cúnamh Iol-pháirteach 
• Cúnamh Éigeandála 
• Cúnamh Deonach. 
 
Tabhair cuntas ar DHÁ cheann díóbh agus mínigh an dá chineál chúnaimh sin.   (60 marc) 

 
  
CEIST 8.  STAIDÉAR AR DHAONRA 
 
 
(i) “Toscanna Bhrúite agus Tarraingthe atá ciontach as an mhór-chuid de dhaonra an domhain a bheith plódaithe 

isteach ins na mór-chathracha.” 
 
Mínigh céard is brí le Toscanna Bhrúite agus Tarraingthe.  Luaigh samplaí ar a bhfuil staidéar déanta agat 

    (60 marc) 
(ii) “Fadhb isea an Imirce Éigeantach san Eoraip le déanaí.” 

 
Mínigh DHÁ fhadhb atá ann de bharr imirce den chineál úd.     (20 marc) 

 
 
CEIST 9.  SAINCHEISTEANNA SA TÍREOLAÍOCHT SHÓISIALTA 
 
 
Mínigh DHÁ ráiteas díobh seo go mion: 
 
(i)  Tá tionchar de bharr Ráta Bhreithe agus de bharr Ráta Bháis ar athrú sa daonra.   (40 marc) 
 
(ii) Bíonn fadhbanna de bharr chailliúint dhaonra ag go leor áiteanna tuaithe in Éirinn.  (40 marc) 
 
(iii) Tá an trácht bhóthair ar na mór-fhadhbanna dá bhfuil ag Bailte agus Cathracha na hÉireann. (40 marc) 

 
(iv) Tá ról na mban sa tsochaí ag athrú go tapaidh.       (40 marc)

TÍREOLAÍOCHT EACNAMAÍOCH  

 
 

Ceisteanna 10 - 13 
 
 
CEIST 10. FORAOISEACHT 
 
(i) “An Fhoraois Bháistí a chaomhnú-sin ceann de mhór-dhushláin na Mílaoise Nua.” 

 
Pléigh fáth AMHÁIN go bhfuil ídiú ar an Fhoraois Bháistí agus fáth AMHÁIN le Foraoiseacha Báistí a 
chaomhnú.          (40 marc) 

           
(ii) Mínigh DHÁ bhuntáiste ag an fhoraoiseacht don gheilleagar in Éirinn.   (40 marc) 
 
 
 
CEIST 11. FUINNEAMH  
 
(i) Tabhair cuntas agus míniú ar DHÁ acmhainn in-athnuaite fuinnimh.   (40 marc) 
 
(ii) Mínigh buntáiste AMHÁIN agus míbhuntáiste AMHÁIN dá bhfuil ag an ghual mar acmhainn fhuinnimh.
            (40 marc) 

 
 

 
CEIST 12. SAINCHEISTEANNA SA TÍREOLAÍOCHT EACNAMAÍOCH 
 
Mínigh DHÁ ráiteas anseo, go mion: 
 
(i) Féadann idir dea-thionchar agus droch-thionchar a bheith ag an fheirmeoireacht ar an timpeallacht. 
            (40 marc) 

(ii) Tá tionchar mór ag na margaí ar cá háit a bheidh na tionscail dhéantúsaíochta lonnaithe. (40 marc) 

(iii) Bíonn buntáistí agus míbhuntáistí dos na pobail chois fharraige ag ferimeoireacht éisc. (40 marc) 

(iv) Is cúis mhór imní sa domhan anois an truailliú ar an timpeallacht.    (40 marc) 
 
 
 
CEIST 13. OBAIR ALLAMUIGH 
 
Ag tagairt duit do thioscnamh AR BITH san obair allamuigh atá déanta agat sa Tíreolaíocht: 
 
(i) Luaigh an teideal agus na haidhmeanna a bhí ag an tionscnamh.   ( 8 marc) 
 
(ii) Tabhair cuntas ar an réamh-ullmhúchán don tionscnamh.    (16 mharc) 
 
(iii) Cuir síos ar na modhanna chur chuige a bhí agat d’fhonn eolas a bhailiú.  (24 mharc) 
 
(iv) Luaigh na torthaí ar an obair allamuigh úd.      (12 mharc) 
 
(v) Mínigh na slite inar léirigh tú na torthaí sin.      (12 mharc) 
 
(vi) Mínigh fadhb AMHÁIN a tháinig i do choinne nuair a bhí an obair allamuigh ar siúl. ( 8 marc)

TÍREOLAÍOCHT RÉIGIÚNACH AGUS 
DOMHANDA 

      
Ceisteanna 14 - 18 

CEIST 14. TURASÓIREACHT  
 
 
 
 
 
 
 
 
 
 
 
 
 
 
 
 
 
 
 
 
 
(i) Mínigh agus tabhair cuntas maidir le DHÁ chúis go bhfuil fás tapaidh tagtha ar an turasóireacht i bPoblact na 

hÉireann le blianta beaga anuas.         (40 marc) 
   
(ii) “Féadann líon mór turasóirí iliomad fadhbanna a bhreith leo go ceantracha turasóireachta.” 

 
Mínigh DHÁ fhadhb díobh.  I do fhreagra bíodh tagairt do cheantar turasóireachta  AMHÁIN san Eoraip go 

 bhfuil staidéar agat air.          (40 marc) 
 
CEIST 15. TÍORTHA AGUS RÉIGIÚIN 
 
An Spáinn, an Ghearmáin, an Eilvéis, an Iodáil, an Bheilg, an Danmharg 
 
I gcás AON CHEANN des na tíortha úd go bhfuil staidéar agat uirthi: 
 
(i) Breac síos sracléarscáil den tír agus mínigh conas a d’fhéadfaí an tír uilig a roinnt ina DÁ RÉIGIÚN NÓ 

NÍOS MÓ NÁ SIN.               (20 marc) 
 
(ii) Tóg do rogha DHÁ réigiún agus sa dá chás tabhair cuntas ar an fhorbairt sa réigiún, faoi na cinnteidil seo: 
 

• Tíreolaíocht Fhisiceach 
• Talmhaíocht 
• Déantúsaíocht nó Seirbhísí.         (60 marc) 

 
 
CEIST 16. RÉIGIÚIN SAN EORAIP 
 
Imchuach Pháras, Iarthar na hÉireann, Oir-dheisceart na Sasana, Má Thuaisceart na hIodáile, na Garbhchríocha in 
Albain. 
 
Ón liosta úd tóg do rogha croí-réigiún AMHÁIN agus do rogha imeall-réigiún AMHÁIN agus tabhair cur síos orthu 
faoi na cinn-teidil seo: 

*Tíreolaíocht Fhisiceach * Aeráid     *Talmhaíocht *Tionscal Déantúsaíochta  
(80 marc) 

CEIST 17. RÁITIS MAIDIR LEIS AN EORAIP 
 
Tóg do rogha DHÁ ráiteas díobh seo agus déan iad a phlé go mion: 
 
(i) Ba mhór iad na buntáistí a bhí ag an talmhaíocht in Éirinn an tír a dhul isteach san Aontas Eorpach. 
             (40 marc)  
 
(ii) Beidh idir buntáistí agus fadhbanna ag ball-stáit an Aontais Eorpaigh de bharr a mhéadaithe.  (40 marc) 
 
(iii) Tá ceantar na Réine-Ruhr ar phríomh-cheantracha tionsclaíocha na hEorpa.   (40 marc) 
 
(iv) Tá deacrachtaí oll-mhóra ag tionscal na hiascaireachta in Éirinn.      (40 marc) 
 
(v)        Tá dlús daonra an-mhór san Ísiltír.                   (40 marc)
    
 
CEIST 18. TÍREOLAÍOCHT DHOMHANDA 
 
Dearc ar léarscáil an domhain laistíos. 
 
(i) I do fhreagarleabhar ainmnigh na nithe ar a bhfuil na huimhreacha 1 - 8. 

 
Tíortha 1 agus 2;  Cathracha 3 agus 4;  Tír 5 agus Oileán 6;  Sliabhraon 7;  Cuan 8.  (16 mharc) 

 
 *Nóta:  Is ar an scrúdpháipéar atá an léarscáil, seachas ar leathán scoite. 
 
(ii) Bhí na ceantracha seo ins na cinnlínte nuachta le roinnt blianta anuas: 

 
*Kosovo   *Tíomór Thoir   *Tuaisceart na hÉireann 
 
Tóg do rogha ceann AMHÁIN agus tabhair cuntas ar na saincheisteanna a bhaineann leis. (40 marc) 

 
(iii) "Fadhb isea an ciníochas in alán tíortha ar domhan." 

 
Mínigh DHÁ chúis leis seo.         (24 mharc) 

